
ӘЛЕУМЕТТІК МАҢЫЗЫ БАР АЗЫҚ-ТҮЛІК ӨНІМДЕРІНІҢ БАҒАСЫ ТҰРАҚТЫ БАҚЫЛАУДА

Аудан әкімі     Алмасбек       
Есмаханов облыс     әкімі    
Нұрлыбек Нәлібаевтың тап-
сырмасына сәйкес, аудан     
әкімдігі жанынан құрылған 
арнайы жұмысшы топ 
мүшелерімен бірге Әйтеке би 
кентіндегі бірқатар азық-түлік 
дүкендері     мен орталық ба-
зарларды аралап, әлеуметтік 
маңызы бар азық-түлік 
тауарларының    бағасына 
бақылау жүргізді.

Аудан басшысы күнделікті 
тұтынатын 19 түрлі негізгі 
азық-түлік өнімдерінің – ұн, 

нан, күріш, макарон, қант, 
күнбағыс майы, ет, жұмыртқа, 
сүт өнімдері мен көкөніс 
түрлерінің     қазіргі     бағасын 
зерделеп, сатушылармен және 
дүкен иелерімен пікірлесті.    
Кәсіп иелеріне бағаны негізсіз 
өсірмеу, халықтың жағдайын 
ескере отырып, әлеуметтік 
жауапкершілік таныту керектігі 
айтылды.

Сонымен қатар, аудан 
әкімі дүкен сөрелеріндегі 
өнім сапасына, тауардың 
жарамдылық мерзіміне  
назар аударып, сауда 

орындарының      санитариялық 
тазалығын қадағалады. 
Сауда орындарындағы 
санитариялық тазалық, 
өрт қауіпсіздігіне байланы-
сты тиісті сала басшылары-
на нақты          тапсырмалар 
жүктеді.

– Халық          күнделікті       
тұтынатын негізгі азық-
түлік өнімдері – бұл    елдің 
тұрмыстық әл-ауқатының 
көрсеткіші. Сондықтан 
бағаның тұрақтылығы – 
әрқашан     басты   назарда. 
Біз бұл бағыттағы бақылау 

жұмыстарын жүйелі 
түрде жалғастырамыз. 
Кәсіпкерлермен тығыз бай-
ланыста бола отырып, 
тұрғындардың әлеуметтік 
жағдайын қорғауға күш сала-
мыз, – деді аудан басшысы.

Айта кетейік, азық-түлік 
бағасын тұрақты бақылау 
жұмыстары    алдағы уақытта 
да жалғасады. Бұл шара – 
аудан халқының өмір сүру 
сапасын    жақсарту және 
әлеуметтік әділеттілікті 
қамтамасыз ету жолындағы 
маңызды қадамдардың бірі.

АУДАН ӘКІМІ ҚОҚЫС ПОЛИГОНЫ МЕН КӘРІЗ СУЛАРЫНЫҢ СҮЗГІЛЕУ АЙМАҒЫН КӨРДІ

Аудан әкімі     Алмасбек Ес-
маханов Әйтеке би кентінің 
солтүстік-батыс беткейінде 
орналасқан тұрмыстық қатты 
қалдықтар полигоны мен кәріз 
суларын сүзгілеп, тазартуға 
арналған арнайы аймақтың 
қазіргі   жағдайымен   танысты.

Аудан басшысы қоршаған 
ортаның тазалығы мен 
санитариялық қауіпсіздік та-

лаптарын сақтау бағытында 
атқарылып жатқан 
жұмыстарға назар аудар-
ды. Аталған нысандардың 
и н ф р а қ ұ р ы л ы м д ы қ     
жағдайымен және техникалық 
қамтылу деңгейімен танысып, 
жауапты      мамандарға нақты 
тапсырмалар берді.

Қазіргі таңда Әйтеке би 
кентінде      қалдықтарды      жи-

нау мен шығару жұмыстары 
күнделікті           режим-
де           жүргізілуде.        Де-
генмен аудан әкімі       қоқыс 
полигонының әлеуетін тиімді 
пайдалану қажеттігін алға тар-
тып, тұрмыстық қалдықтарды 
сұрыптау және қайта өңдеу 
бағытындағы жобаларды қолға 
алу керектігін   атап өтті. Бұл 
– бір жағынан экологиялық 
мәселені шешуге, екінші 
жағынан қосымша жұмыс орын-
дарын ашуға мүмкіндік беретін 
тиімді жол   екені  айтылды.

Сонымен  қатар, аудан әкімі 
кент      сыртындағы        кәріз 
суларын сүзгілейтін       ар-
найы аймақтың жұмысымен 
танысу барысында, 1980 жыл-
дары салынған          сүзгілеу 
алаңдарының әлі де пайда-
ланылып келе жатқанын ай-
тып, аталған аймақтың сыртын 
қоршау, тазалық жұмыстарын 
атқару және ассенизатор 
көліктердің бұл жерге емін-
еркін келіп, кәріз суларын төгуге 

жағдай жасау бағытындағы  
жұмыстарды          үйлестіру 
керектігін айтты. Сондай-ақ, 
тазарту жүйесінің     тиімділігін       
арттыру, санитарлық 
нормаларға сай жұмыс істеу  
бағытында жобалық-сметалық 
құжаттамалар әзірлеп, 
кезең-кезеңімен        жаңарту 
жұмыстарын жүргізу  қажеттігін  
жеткізді.

Аудан басшысы бұл салада 
қолға алынатын жұмыстардың 
барлығы                   халықтың 
өмір сүру сапасын 
жақсартуға, экологиялық 
қауіпсіздікті қамтамасыз етуге 
бағытталатынын   атап өтті.

Аудан     әкімі   Әйтеке би 
кентіндегі             Желтоқсан    
көшесіне асфальт төсеу 
жұмыстары мен кент көшелерінің 
тазалығын көріп, тиісті       сала 
басшыларына     бірқатар  тап-
сырмалар берді.

Қазалы ауданы 
әкімдігінің баспасөз 

қызметі

КӘРІЗДІК НАСОС СТАНЦИЯЛАРЫНЫҢ 
ЖҰМЫСЫМЕН ТАНЫСТЫ

Аудан     әкімі Алмас-
бек Есмаханов Әйтеке би 
кентіндегі кәріздік жүйелердің 
жұмысымен             танысты. 
Атап айтқанда, кент аумағында 
орналасқан кәріздік насос 
станцияларын аралап, олардың 
техникалық жай-күйімен жұмыс 
процесіне қанықты.

Қазіргі таңда Әйтеке би 
кентінде 4 кәріздік насос стан-
циясы жұмыс істейді. Аталған 
нысандар 1983-1985 жыл-
дары пайдалануға берілген. 
Содан бері үздіксіз жұмыс 
істеп келе жатқан станция-
лар кенттегі тұрмыстық кәріз 
суларын жинап, арнайы на-
сос арқылы кенттің солтүстік-
батыс беткейінде 5,3 шақырым 
қашықтықта орналасқан 
сүзгілеу аймағына айдайды. 

Аудан басшысы кәріздік 
и н ф р а қ ұ р ы л ы м н ы ң 
санитарлық және техникалық 
талаптарға сай болуы – 
тұрғындардың өмір сүру са-
пасына тікелей әсер ететін 

маңызды фактор екенін атап 
өтті. Станциялардың тозығы 
жеткені байқалатындықтан, 
оларды жаңғырту және қайта 
жаңарту қажеттілігі туындап 
отырғаны айтылды. 

Тексеру барысында жауап-
ты сала мамандары кәріздік 
жүйелердің қазіргі жағдайы, 
техникалық жабдықтардың 
ескіруі, жөндеуді қажет 
ететін тораптар мен сорғы 
құрылғылары туралы баянда-
ды. 

Аудан әкімі сала басшы-
ларына нақты тапсырмалар 
беріп, жүйені кезең-кезеңімен 
жаңарту бағытындағы жобалар 
әзірлеуді тапсырды.

Сондай-ақ, кәріз 
жүйесіне қызмет көрсететін 
мекемелердің жұмыс 
тиімділігін арттыру, апаттық 
жағдайлардың алдын алу 
және экологиялық қауіпсіздікті 
сақтауда ұсыныстар айты-
лып, бақылау күшейтілетіні 
жеткізілді.

ӘДЕП, АДАМ ҚҰҚЫҚТАРЫ ЖӨНІНДЕГІ УӘКІЛДЕР МЕМЛЕКЕТТІК ОРГАН 
ҚЫЗМЕТКЕРЛЕРІМЕН КЕЗДЕСТІ

Қызылорда облысы әкімі 
аппаратының Әдеп жөніндегі 
уәкілі Бағдат Әбдіқадыр мен 
ҚР Адам құқықтары жөніндегі 
уәкілдің     Қызылорда облысы 
бойынша өкілі Берікбол Байхо-
жаев Қазалы ауданына жұмыс 
сапарымен келіп, мемлекеттік 
орган қызметкерлерімен    жи-
ындар   өткізді.

Көшпелі            жиында   ҚР Адам 
құқықтары жөніндегі уәкілдің 
Қызылорда облысы бойынша 
өкілі Берікбол Байхожаев ел 
азаматтарының құықтары мен 
бостандығы және қоғамдағы 
құқықтық негізін айқындайтын 
маңызды ұғымдар жайында,  
ал, Қызылорда облысы әкімі 
аппаратының       Әдеп жөніндегі 
уәкілі Бағдат Әбдіқадыр 
мемлекеттік       қызметшінің     
негізгі әдеп нормалары мен 
қызметтік   тәртібі  жайында     
баяндамалар   жасады.

Жиында мемлекеттік 

қызметшілерге ҚР мемлекеттік 
қызмет пен сыбайлас 
жемқорлыққа қарсы іс-қимыл    
заңнамаларының және Әдеп 
кодексінің           нормалары-
на қатысты ақпарат беріліп, 
мемлекеттік қызметшілердің 
құқықтары мен әлеуметтік 
кепілдіктер жөнінде және 
мемлекеттік қызмет сапасы-

на байланысты мәселелер 
түсіндірілді. Сондай-ақ,  
мемлекеттік қызметті атқару 
мемлекеттік қызметшілердің 
адамгершілігіне,   этикасы-
на және моральдық бейнесіне 
жоғары талаптар қоя отырып, 
қоғам мен       мемлекет тара-
пынан ерекше сенім білдіру 
екендігі айтылды.

Басықара    ауылдық    округінде     
өткен жиында     сыбайлас 
жемқорлықтың алдын алу,   
мемлекеттік қызметшілердің        
Әдеп Кодексінің          
талаптарының  қатаң сақталуы 
жөнінде  түсіндірме жұмыстары  
жүргізілді.

Аудан  әкімдігі        мен      
Басықара аулында        өткен  
кездесулерден кейін   Әдеп 
жөніндегі уәкіл Бағдат 
Әбдіқадыр жеке қабылдау      
өткізіп, қабылдауға        келген 
мемлекеттік қызметкерлердің      
өтініштері мен ұсыныстарын 
тыңдады. Сонымен қатар, 
мемлекеттік қызмет көрсету 
сапасын арттыру, әдеп нор-
маларын сақтау, сыбайлас 
жемқорлықтың алдын алу 
мәселелері бойынша кеңінен   
түсіндіріп өтті.

Қазалы ауданы 
әкімдігінің баспасөз 

қызметі

«ҚЫС-2025» ОБЛЫСТЫҚ ШТАБТЫҢ 
ОҚУ-ЖАТТЫҒУЫ

Аудан әкімі Алмасбек 
Есмахановтың қатысуымен 
«Қыс-2025»    облыстық 
штабтық   оқу-жаттығуы   өтті.

Оқу-жаттығу       20-21 
қараша күндері азаматтық 
қорғау мемлекеттік 
жүйесінің және     халықтың 
қысқы кезеңде төтенше        
жағдайларды        жоюға       
дайындығын,        қабілетін           
арттыру,      азаматтық       
қорғау       қызметтері мен 
құрылымдарының төтенше 
жағдайға ден қою әзірлігін 
тексеру мақсатында өткізілді. 
К о м а н д а л ы қ - ш т а б т ы қ 
жаттығулар, авариялық        
құтқару қызметтерінің           
және азаматтық қорғау 
қ ұ р ы л ы м д а р ы н ы ң 
практикалық іс-қимылдары 
пысықталды. 

Саптық        қарауға        
азаматтық қорғау,     авариялық-
құтқару қызметтерінен 71 
техника, 213 жеке құрам 
қатысты. Оқу-жаттығу бары-

сында электр сиреналары 
іске қосылып, құлақтандыру 
жүйесіне        техникалық     тек-
серу   жүргізілді.

Аудан аумағында 
ұйымдастырылған оқу-
жаттығу   үш        кезеңде 
өткізілді. 

Бірінші кезеңде жеке 
құраммен техникалардың 
саптық қарауы тексерілсе, 
екінші   кезеңде         ауа-
райының қолайсыздығынан 
Батыс Еуропа-Батыс Қытай 
авто трассасында жолда 
қалған         жолаушыларды 
құтқару, апатқа ұшыраған         
адамды        көлік ішінен 
шығарып,    медициналық 
көмек беру, үшінші кезеңде 
«Қазалы Теміржолжылу» 
мекемесінде орын     алған 
ақаулықтарды жойып, 
қызметкерлерді қауіпсіз 
аймаққа көшіру шаралары 
бойынша азаматтық қорғау 
қызметтерінің дайындықтары      
пысықталды.

Қазақстан Республикасының Конституциясына – 30 жыл
2025 жылы  Қазақстан Респу-

бликасы өзінің басты құқықтық 
құжаты – Конституциясының 
қабылданғанына 30 жыл толу-
ын атап өтуде. 1995 жылғы 30 
тамызда бүкілхалықтық рефе-
рендумда қабылданған Кон-
ституция  еліміздің тәуелсіздік 
жылдарындағы  дамуының  берік 
тірегіне, саяси тұрақтылық пен 
қоғамдық  келісімнің негізіне ай-
налды.

Қазақстан Конституциясы 
мемлекеттің демократиялық, 
зайырлы, құқықтық және 
әлеуметтік сипатын айқындап, 
адам мен азаматтың негізгі 
құқықтары               мен 
бостандықтарын ең жоғары 
құндылық ретінде бекітті. 
Оның қабылдануы жас мем-
лекет үшін жаңа саяси-
экономикалық модельдің 
қалыптасуына, мемлекеттік 

билік тармақтарының бөлінуіне, 
нарықтық қатынастардың 
орнығуына жол ашты.

Осы жылдар ішінде Консти-
туция қоғамдық өзгерістерге 
сай жетілдіріліп,         бірнеше 
рет реформаланды. Әрбір 

өзгеріс еліміздің саяси 
жүйесін жаңғыртуға, билік 
институттарының тиімділігін 
арттыруға және азаматтардың 
қатысуын   кеңейтуге 
бағытталды.

Конституция тек құқықтық 

құжат емес, ол – ел бірлігінің, 
ортақ мақсатқа ұмтылудың сим-
волы. Онда Қазақстан халқының 
бейбітшілікке, тұрақтылыққа, 
өзара құрметке негізделген 
құндылықтары көрініс тапқан. 
Бүгінгі     буын үшін де, келер 
ұрпақ үшін де Конституция 
еліміздің тәуелсіздік тұғырын 
нығайтатын ең маңызды негіз 
болып қала береді.

Конституцияның 30 жылдығы 
– өткенге көз жүгіртіп, қол 
жеткізген жетістіктерді сара-
лайтын, болашаққа сеніммен 
қадам басуға мүмкіндік беретін 
маңызды белес. Қазақстан 
халқы Ата Заңға құрметпен 
қарап, оның талаптарын сақтау 
арқылы тұрақты және әділетті 
қоғам құруға үлес қоса береді.

Асхат Ысқақ, 
Қазалы аудандық соты 

әкімшісінің жетекші маманы

Ардагерлер – абзал жандар

ҰжымдастарЫ  сенім  артқан  азамат
Абдраман  Елубайұлы  

Қазалыдағы  темір жол жөндеу 
мекемесіне 1931 жылы жол 
жөндеуші боп  жұмысқа ор-
наласты. 1941 жылы  соғыс 
басталғанда Кеңес әскері 
қатарына      шақырылып,  
майданға аттанды.1941 -1945 
жылдары    Польша, Чехослова-
кия жерін   неміс фашистерінен 

азат ету        жорықтарына 
қатысып, 1947 жылы аман 
сау елге оралды. Көп ұзамай  
бейбіт елдің тіршілігіне ара-
ласып, Қазалы теміржол 
жөндеу мекемесіне жол 
жөндеуші      болып  орналасты. 
Еңбеккерлігімен, іскерлігімен 
көзге түсті. Ұзақ жылғы  еңбегі 
бағаланып, «Еңбек Қызыл ту» 
орденімен марапатталды. 
«Құрметті теміржолшы» белгісін 
иеленді. Байырғы темір      жол-
шы өмірден өткен соң  Әйтеке 
би кентіндегі  бір көшеге Абдра-
ман Елубаевтың есімі берілді. 

Майталман теміржолшы, 
соғыс ардагері Абдраман 

Елубайұлы       мен    зайыбы 
Шолпан екеуі                   Күлайша, 
Мақпал, Мейрамгүл есімді 
қыздарымен Қуаныш есімді  
ұлын өнегелі етіп, тәрбиелеп 
өсірді.

Байырғы теміржолшының     
жалғыз ұлы әке жолын таңдап, 
теміржолшы болуды мақсат 
тұтты. Кенттегі №421 орта 

мектепті бітірген    соң 
1977  - 1980 жылда-
ры     Солтүстік Флот-
та азаматтық боры-
шын  өтеді. Туған 
ауылға оралған соң 
1980 жылы Қазалы 
локомотив депосы-
на тепловоз жөндеуші 
болып жұмысқа орна-
ласты. Басшылардың 
ұ й ғ а р ы м ы м е н 
1981жылы Қазалыдағы 
техникалық мектепке 
тепловоз машинисінің 
көмекшісі мамандығы 
оқуына жіберіліп, 1982 
жылы бітіріп, тепловоз 
машинисінің көмекшісі 
болып еңбекке  арала-
сты. 1984 жылы Қазалы 
техикалық мектепте 
тепловоз машинисін 
даярлау курсын  оқып 
бітірді. 1985 жылы 
тепловоз машинисі 

мамандығын игерді.
Қуаныш Абдраманұлы  

еңбек ете жүріп       қоғамдық 
жұмыстарға  белсене араласты.  
2016 жыл    Қазалы  «ТД - 23» ай-
налым депосынан зейнеткерлік  
демалысқа  шықты.

Белсенді азамат қоғамдық 
жұмыстарға белсене атсалы-
сты. Ол Әйтеке би кентіндегі 
Ы.Алтынсарин көшесінің 
көше комитетінің төрағасы.   
Қоғамдық жұмыстардағы 
белсенділігі үшін 2016 жылы 
кент әкімдігінің, 2024 жылы  
Аманат партиясы филиалының, 
Облыс  әкімінің  Алғыс хатта-
рымен марапатталды. Осы  

жылы Жанқожа батырдың 
250 жылдығына арналған іс-
шараға белсене араласқаны 
үшін  Жанқожа батырдың 
250 жылдығына арналған төс 
белгіні иеленді. Биылғы жылы 
Теміржолшылар мерекесі 
қарсаңында Қызылорда ло-
комотив депосының басшысы 
Байғазы Нұртай  Құрмет грамо-
тасын  тапсырды.

2025 жылдың  тамыз ай-
ында «ТД -23» Қазалы айна-
лым депосының зейнеткерлері 
Қуаныш    Абдраманұлы  Елу-
баевты ұжым ардагерлері 
кеңесінің  төрағасы етіп сенім 
артып сайлады. 

Ол, Қазалы стансасындағы 
Солтүстік және Оңтүстік 
теміржол  өткелдерімен же-
дел жәрдем автокөлігі,  авто-
бустар мен жеңіл көліктердің  
іркіліссіз жүріп өтуі      үшін  «Р-
65» рельс астындағы ағаш 
шпалды темір бетон шпалына 
ауыстыру үшін №60 жол дис-
танциясы       мекемесінің бас-
шыларына қайта-қайта  өтініш 
айтып, рельс арасына резина 
төсеніш  төселінуіне  мұрындық  
болды. Сондай-ақ, Әйтеке би 
кентіндегі       5 аймақтағы     Ми-
хайлик         көшесінің  асфальтта-
луын қадағалап,      «ТД-23» ай-
налым депосы       қызметкерлері 
мен жұмысшыларының      
жұмысқа қатынайтын жолы-
на тас төселіп, жол салыну-
ына ұйытқы болды. Сондай-
ақ,   айналым           депосының 
мекемесіне  "Сарыбұлақ" ауыз 
су құбырын жеткізуге атсалы-
сты.

Депо  ардагерлер кеңесінің 
төрағасы Қуаныштың 
тікелей белсенділігімен               
Қызылордадағы депо 
басшылығына қайта-қайта 
өтініш айтып, биылғы  Қарттар 
күні мерекесіне орай  зей-
неткер  теміржолшыларға 
сыйлық әзірлеуге ұйтқы бол-
ды. Нәтижесінде  97 жастағы  

зейнеткер Шайхслам Маха-
нов ақсақалға  «ТД-23» айна-
лым депосының бастығы Ре-
нат Тілеуімбетов, кәсіподақ 
ұйымының төрағасы Әнес Ах-
метов, нұсқаушы -машинист 
Тоқтар Әлмаханов  сыйлық 
табыстап, ақсақалдың ба-
тасын алды. Сондай-ақ,  
зейнеткер- машинистер:  
Амангелді Нәрекеев,   Әбілхан 
Тілеуімбетов, Төлепберген 
Өтембетов, Әбілғазы Елеусізов  
сыйлыққа  қол жеткізді. 

Қуаныштың бір ерекшелігі 
әріптес- теміржолшы 
зейнеткерлерді  қоғамдық 
жұмыстарға  тартты. Айталық 
зейнеткерлер:       Қуандық   
Рамбердив,     Құрманбай   
Жәлімбетов, Әбілқасым 
Жәлімбетов,   Жәмшит 
Сугірбаев, Мейірман Асанов 
ағаларымен ақылдасып, бірлесе 
қоғамдық жұмыстарды   атқарып  
келеді.

Қуаныш Абдраманұлы  үлгілі 
отбасының басшысы. Зайы-
бы  Қанайқызы        Гүлшат екеуі   
бір қыз,  екі  ер бала  өсіріп, 7 
немеренің атасы. Үлкен ұлы 
Руслан Астана локомотив де-
посында тепловоз машинисінің 
көмекшісі           болып жұмыс 
істейді.            Қызы Раушан 
аудандық оқу бөлімінің арда-
герлер ұйымында іс жүргізуші. 
Рахымжан Қуанышұлы      
денсаулығына байланы-
сты  1 топтағы мүгедек. Үлкен 
немересі  Нұрталап Қарағанды 
университетінен                ІТ 
мамандығын алып, қазір  
магистратураның 1 кур-
сында оқиды.  Нұрдәулеті    
Қарағандыдағы ішкі істер 
қызметкерлерін даярлайтын 
оқу орнының 2 курс  курсан-
ты. Нұрайлым, Нұрдана мектеп 
оқушысы,  Нұрәлі  6 жаста. 

Қорыта айтқанда  Қуаныш 
белсенді,  қоғамшыл азамат. 

Біләл Қаржаубаев,
ардагер теміржолшы

куәлігі берілген

Меншік иесі: «ТҰРАН-ҚАЗАЛЫ»
жауапкершілігі шектеулі серіктестігі.

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

Білім беру ұйымдарындағы жабық ауа мен жарықтандыру
 сапасының санитариялық-гигиеналық бақылауы

    Қазіргі                  білім 
беру жүйесінде оқушылардың 
денсаулығы мен қауіпсіздігін 
қорғау – мемлекет үшін 
стратегиялық маңызға ие 
міндеттердің бірі. Балалардың 
көп уақыты мектеп         
ғимаратында өткізілетіндіктен, 
оқу кабинеттерінің             ау-
асы,       микроклиматы 
мен жарықтандыру деңгейі 
олардың денсаулық 
жағдайына, оқу қабілетіне, на-
зар қоюына және жалпы даму-
ына тікелей әсер етеді. Осыған 
байланысты Қазақстан    Ре-
спубликасында мектептердің 
с а н и т а р л ы қ - г и г и е н а л ы қ 
талаптарға сәйкестігі тұрақты 
түрде бақылауда. Бұл 
бағытта    Ұлттық сарапта-
ма орталығының атқаратын 
жұмысы ерекше маңызды.

Мектеп         ішіндегі жабық 
ауа – бірнеше фактордың 
жиынтығы: көмірқышқыл 
газының деңгейі, шаң-тозаң 
мөлшері,      микробиологиялық 
ластану, температура, 
ылғалдылық және желдету  са-
пасы.

Оқушылар көп жинала-
тын сынып бөлмелерінде   
COЦ концентрациясының 
жоғарылауы, оттегінің 
жетіспеуі, желдетудің әлсіздігі 
оқу процесіне кері әсерін 
тигізуі  мүмкін.

 Осы себепті      Ұлттық сарап-
тама       орталығы жыл сайын 
және жоспардан тыс тексеру-

лер арқылы мектептердің ау-
асын санитарлық нормаларға 
сәйкестендіріп отырады. 
Лабораториялық талдаулар ар-
найы аккредиттелген әдістер 
арқылы жүргізіліп, нәтижелері 
бойынша қажетті гигиеналық 
кеңестер беріледі.

Метеофакторлар – мек-
теп ішіндегі микроклиматтың 
негізгі көрсеткіштері. Бұған 
ауа температурасы, салы-
стырмалы ылғалдылық, ауа 
қозғалысының жылдамдығы, 
қысым және термиялық 
жайлылық кіреді. Балалар 
ағзасы ересектерге қарағанда 
сыртқы ортаға әлдеқайда 
сезімтал болғандықтан, 
микроклиматтың нор-
мадан ауытқуы олардың 
денсаулығына       тез әсер 
етеді. Мысалы, сыныптағы тем-
пература тым жоғары немесе 
төмен болса, оқушылардың 
шоғырлану қабілеті 
төмендейді, шаршағыштық 
артады, кей жағдайларда ты-
ныс алу жолдарының аурула-
ры жиілейді.        Осы себепті 
Ұлттық сараптама орталығы 
микроклимат көрсеткіштерін 
заманауи құралдармен жүйелі 
түрде өлшеп, оқу орындарын-
да қолайлы ортаның сақталуын     
қамтамасыз етуге көмектеседі.

Жарықтандыру (освеще-
ние) мектептің санитарлық 
талаптарында ерекше орын 
алады. Табиғи және жасанды 
жарықтың жеткіліксіздігі көздің 

шаршауына, көру қабілетінің 
нашарлауына, оқушылардың 
оқу белсенділігінің   
төмендеуіне әкеледі. Бала-
лар үшін дұрыс жарықтандыру 
нормалары нақты белгіленген, 
мысалы, парталарға түсетін 
жарықтың күші, көлеңкенің 
болмауы, жарықтың бағыты 
және шамдардың жиілігі. 
Ұлттық сараптама орталығы 
жарықтандыру          деңгейін 
люксметрлер арқылы тексеріп,        
оқу кабинеттерінде көзге 
түсетін жүктемені азай-
ту мақсатында гигиеналық 
ұсыныстар дайындайды.

Бұл тексерулердің 
барлығы санитарлық-
э п и д е м и о л о г и я л ы қ 
қауіпсіздікті қамтамасыз 
ету мақсатында жүргізіледі 
және нәтижелері бойынша 
мектеп әкімшілігіне нақты 
нұсқаулықтар беріледі. Егер 
белгілі бір көрсеткіш норма-
дан ауытқыса,    тиісті шара-
лар қабылданады:     желдетуді 
күшейту,  ауыстыру,   шамдарды  
жаңарту, кабинеттерді қайта 
жарықтандыру, ауа рецирку-
ляция жүйесін орнату және 
тағы басқа  Мұндай жұмыстар 
оқушылардың денсаулығын 
қорғау үшін ғана емес, оқу 
процесінің тиімділігін арттыру 
үшін де қажет.

Ұлттық сарапта-
ма орталығы жүргізетін 
тұрақты бақылау жүйесі 
мектептерде санитарлық-

гигиеналық қауіпсіздікті       
қамтамасыз етумен қатар, 
денсаулыққа қатысты ұлттық 
стандарттардың орында-
луын бақылауға мүмкіндік 
береді. Жабық ауа, метеофак-
торлар және жарықтандыру 
– балалардың физикалық 
және психологиялық жай-
күйіне әсер ететін негізгі 
көрсеткіштер. Сондықтан бұл 
бағыттағы мониторингтің са-
палы жүргізілуі – болашақ 
ұрпақтың денсаулығын 
қорғаудың маңызды тетігі.

Қортындылай келе, 
мектептердегі ауа са-
пасын, микроклимат-
ты және жарықтандыруды 
жүйелі түрде тексеру – тек 
санитарлық міндет емес, елдің 
денсаулық               саясатының 
маңызды бөлігі. Ұлттық сарап-
тама орталығының атқарған 
жұмысы арқылы мектептердегі 
білім беру ортасы қауіпсіз, 
денсаулыққа зиянсыз әрі 
қолайлы болуына жағдай жаса-
лады. Бұл – балалардың жақсы 
білім алып, дені сау, белсенді 
ұрпақ болып қалыптасуына 
тікелей  әсер ететін фактор.

С.М.Карабалаева, 
ҚР ДСМ СЭБК «Ұлттық са-

раптама орталығы» 
ШЖҚ РМК 

Қызылорда
облысы  бойынша  

филиалының Қазалы 
аудандық бөлімшесінің 

зертхана маманы

Сыбайлас жемқорлықпен күресейік
«Сыбайлас жемқорлыққа қарсы 

іс қимыл туралы» Қазақстан 
Республикасының    заңында, 
сондай-ақ   заңдарда      көзделген 
және        белгіленген, тәртіптік 
әкімшілік және қылмыстық 
жауапкершілікке әкеп соқтыратын 
сыбайлас жемқорлықпен  
жымдасқан немесе сыбай-
лас жемқорлық     үшін жағдай 
туғызатын әрекеттер              сы-
байлас жемқорлыққа байланысты 
құқық бұзушылық   болып   табыла-
ды.

Сыбайлас     жемқорлықпен 
күрес-мемлекеттік саясаттың 
басым бағыттарының бірі. Сол 
себепті сыбайлас жемқорлыққа 
қарсы күрес мемлекеттік 
қызметкерден адалдықты, 
шындықты, заңдылықты сақтауды, 
сонымен қатар  жауапкершілікті 
талап етеді.    Ал ең бастысы адам-

ды адамкершілікке тәрбиелейді.
Сыбайлас жемқорлыққа 

жағдай туғызатын іс-әрекеттерге 
басқа мемлекеттік органдардың, 
ұйымдардың қызметіне заңсыз 
араласу, аталған адамдардың 
не олардың жақын туыстары мен 
жекжаттарының материалдық 
мүдделерін       қанағаттандыруға 
байланысты мәселелерді шешу 
кезінде өздерінің қызметтік 
өкілеттігін пайдалану, заңда 
көзделмеген артықшылықтар беру, 
шешімдер әзірлеу мен қабылдау 
кезінде           заңды және жеке 
тұлғаларға заңсыз артықшылық 
көрсету,  тағы басқалар  жатады.

Алтынбек Қалиев,
Қазалы ауданының 

Төтенше жағдайлар
 бөлімінің бастығы,

 азаматтық қорғау 
подполковнигі 

10. 11. 2025 жылы інім 
Бауыржан Жарасович 
Абильтаевты хабар-ошар-
сыз кетті деп тану туралы 

Қазалы аудандық со-
тына берген арызым 
бойынша азаматтық іс  
қозғалды. Осыған орай,  
09. 02. 1977 жылы туған, 
жұмыс орны жоқ, азамат 
Бауыржан Жарасович 
Абильтаевтың  жүрген 
жері туралы мәліметтерді 
білетін адамдардың 
осы хабарландыру 
жарияланған күннен ба-
стап үш ай мерзім ішінде 
Қызылорда облысы, 
Қазалы аудандық сотына 
(тел 27-800) немесе по-
лиция органдарына ха-
барласуын сұраймын.

Жақсылық 
Абильтаева, 

Әйтеке би кенті,  
Қартақов көшесі, №46 

үйдің тұрғыны

ІЗДЕУ САЛАМЫЗ


